Гибадуллина Наилә Әнәс кызы.
   Гибадуллина Наилә Әнәс кызы 1975 нче елның 5 нче июнендә Тойгелде авылында Нурия апа белән Әнәс абый гаиләсендә өченче бала булып  туа. Мәктәптә бик яхшы укый, күбрәк гуманитар фәннәр белән кызыксына. Район газетасы "Авыл утларына" Наилә мәктәп тормышы, алдынгы кешеләр һәм башка темаларга кыска мәкаләләр язарга ярата. Аңа бу эштә беренче этәргечне татар теле һәм әдәбияты укытучысы Нуриева Әлфия Исмәгыль кызы, шулай ук апасы – рус теле укытучысы Әнисә Әнәс кызы бирә. Наиләнең чын мәгънәсендә шәхес булып формалашуында беренче укытучысы Кашапова Фәнзилә Миргарифан кызы һәм класс җитәкчесе Нургалиева Илсөяр Таһир кызы зур тырышлык куйдылар.
   Журналист булу теләге Наиләне Казан дәүләт университетының татар журналистикасы бүлегенә укырга алып килә. Факультетның 2 нче курсында укыган вакытта ук радиода эшли, яшьләр тапшыруын алып бара.
   Уку йортын бетергәннән соң ГТРКда эшләде, чакыру буенча Прага шәһәрендәге “Азатлык” радиостанциясендә эшләп кайтты
    Наилә “Татарстан авазы”, “Яңа көн”, “Азатлык” радиосында “Янар тау” тапшыруларын алып барды.” Булгар FM” да ди-джей булып эшләде.

    Бүгенге көндә Наилә “ Яңа гасыр” радиосында эшли. “Эшлекле чәршәмбе”, “Тормыш әлифбасы” тапшыруларының авторы һәм алып баручысы.

     Тормыш иптәше Илнур Гибадуллин белән бер кыз үстерәләр.

